
um aukið öryggi flugferðum.

Frá Jónasi Jónssyni.

Alþingi ályktar að skora á ríkisstjórnina að gera i samráði við flugráð og stjórn
flugfélaganna ráðstafanir til að auka öryggi í flugferðum hér it landi.

Greinargerð.
Á mjog skömmum tíma hefur íslenzka þjóðin eignazt allmargar flugvélar og

flugferðir orðið liður í samgöngum innanlands. En hér er við mikla erfiðleika að
etja. Landið er stórt og fjöllótt, en fábyggt og lítið um leiðarmerki. Röð af jöklum
liggur frá austri til vesturs yfir nálega þvert landið. Tveir voldugir hafstraumar
liggja að landinu, annar kaldur, en hinn heitur. Óvíða í heiminum munu vera jafn-
erfið flug skilyrði eins og á íslandi. Þegar þar við bætist, að flugmennirnir hafa
allir lært list sína í framandi löndum við gagnólík skilyrði og hafa tiltölulega litla
reynslu hér á landi, þar sem flugstarfsemin er svo nýtilkomin, þá er sízt að furða,
þó að hér hafi orðið allmörg flugslys og tryggingar í sambandi við flugstarf óvenju-
lega háar.

Almenningi er ljóst, að hér þarf að gerast mikil breyting. Yfirstjórn ísleazlæa
veðurfræðimála þarf ætið að vera í höndum íslenzkra kunnáttumanna.: sem þekkja
landið og veðráttuna af eigin raun, en ekki aðallega af bókum og skýrslum. En auk
þess eru aðkallandi tvö verkefni í flugmálunum. Það þarf að draga úr hinni miklu
eyðslu við flugvöllinn í Reykjavík og eyðslu við flugstjórn á hafinu sunnan við
landið vegna annarra þjóða, enda er lítið tryggð innieign Íslendinga á þeim vett-
vangi um 6 milljónir króna. 1 stað þess þarf að bæta lendingarstaði fyrir flugvélar
svo viða sem kostur er á. Má það kallast furðulegt hirðuleysi að vanrækja að halda
flugvellinum i Kaldaðarnesi við til nauðlendinga. þar sem sá völlur var byggður með
tugmilljóna tilkostnaði fyrir fáum árum. Miklu víðar mætti auka öryggi með heppi-
legum lendingarbótum. .

Annar þáttur þessara öryggismála er engu síður nauðsynlegur. Það er að æfa
flugmennina miklu meira en nú er gert við íslenzka landshætti og veðurskilyrði.
Flestir flugmennirnir eru, svo sem vænta má, ungir menn og djarfir, enda hafa
margir þeirra sýnt i verki vaskleika og manndóm. En þeir hafa, eins og fyrr er
ritað, numið í öðru landi við margfalt betri skilyrði og staðbundnari veðráttu en
á íslandi. Hér verða flugmenn að sigrast it síbreytilegri veðráttu, ofsa veðrum, löngu
skammdegismyrkri og verða að búa við vöntun hjálpartækja, sem mikið er um í
þéttbyggðu löndunum. Úr þessu verður hér á íslandi bezt bætt með því að veita
flugmönnum staðbundna, en mjög ýtarlega æfingu. Flugmennirnir eiga flestir heima
i Reykjavik. Hér bíða þeir fjölmarga landlegudaga. Alla slíka daga mætti nota til
að þjálfa liðið og búa hvern mann undir að bjarga sér og sínum farmi úr hættu
islenzkra erfiðleika. Yfirmenn íslenzkra skipa fá miklu meiri verklega æfingu en
flugmenn okkar, og mun þó mega telja starf flugmannsins enn vandameira en sjó-
mannsins. Glöggt dæmi um hliðstætt efni má taka úr atvinnulífi Mývetninga. Öld-
um saman hafa þeir orðið að dveljast marga daga í senn á auðnum Austurfjalla
í fjárleitum og fjárgeymslu. Oft hafa þessir menn orðið að fara leiðar sinnar á
hinum miklu auðnum i blindhríð dag eftir dag og finna sæluhús og leitarmanna-
kofa til gistingar. Mjög sjaldan hafa þessir menn orðið úti. Synir hafa lært af feðr-
um, og þannig hefur ferðamenning þeirra kornizt á svo hátt stig, að um suma
þessa menn er fullyrt, að þeir hafi ekki getað villzt. Það hafa farið saman þau ein-
kenni, sem nauðsynlegust eru, dirfskan og varfærnln.

Stjórn flugmálanna og flugfélaganna verður að beita sér fyrir auknu öryggi í
þessum málum. Flugmennirnir mundu fagna (illum skynsamlegum aðgerðum i þessu
efni. Hafa komið frá sumum mestu afreksmönnum flugþjónustunnar eindregnar
kröfur, sem stefna í sömu átt og þessi tillaga.


